
 

 

33ª  PROPOSTA  DE   ACTIVIDADES: 

 Nesta última publicación de actividades aproveitarei para “rescatar” algo que, por certas 

circunstancias, non vos puiden facer chegar. Por aquelas datas, hai case un mes, celebrábamos o Día da 

Familia... pero, como sempre digo, non se trata de falar da importancia da familia un día senón que 

debemos tela presente TODOS os días da nosa vida... Polo tanto, con todo o meu cariño e de xeito moi 

“especial”, aquí vos deixo a proposta que vos agardaba comigo dende ese día... Oxalá que vos guste!!!    

COÑECES  ESTE  HISTORIA ? 
 VÍDEO - CONTO:  “UN PUÑADO DE BOTÓNS”. Unha bonita historia na que, de forma moi 

sinxela e natural, fálannos da gran diversidade de familias que nos podemos atopar. En calquera 

caso, lembrando o que falábamos nestes días: o importante que é ter unha familia, sentir que 

pertencemos a ela, querela e valorala como tal. Ao mesmo tempo, tamén debemos coñecer as 

familias dos demais, respectándoas como tal e sen facer ningún tipo de discriminación. Sexan 

como sexan, son as nosas FAMILIAS !!! 

https://youtu.be/EHTrbFZTO7Q 

  Coma sempre, podedes empregalo as veces que queirades pero... trala presentación do 

conto, comprobade o seu nivel de comprensión (preguntádelle aspectos do conto para 

comprobar que o entenderon...). A partir de aquí, son moitas as actividades que podedes 

facer e que xa non vou repetir... (respecto dos ámbitos de desenvolvemento: conversas; 

reflexións; plantexamento de “hipóteses” (=qué pasaría se...?; reforzo de hábitos; coñecemento 

dun mesmo; lecto; creatividade; loxico-matemáticas; grafo; plástica; expresión non verbal; 

manualidades; etc.). Tamén podedes recorrer a exemplos de propostas anteriores que xa tedes. 

BUSCAMOS  A  SÚA  FAMILIA ? 
Trátase dun xogo que podedes facer en moitas ocasións... uns días dunhas formas, outros de 

outras... só tedes que pór en marcha a vosa imaxinación. Polo menos a primeira vez..., necesita 

preparación previa antes de presentarllo aos nenos (para que eles non vos vexan 

prepararllo=cando lle escondedes os calcetíns...) e no que imos necesitar moitas parellas de 

calcetíns (o máis peque, 5 parellas que logo poderá ir cambiando e/ou ampliando; para os 

demais, 8-10-12... ides aumentando). Deste xeito, en lugar de presentarlle todos os calcetíns, 

para crearlles máis expectación... eu recomendaríavos que só lle facilitásedes un calcetín de 

cada parella (para que coñezan os calcetíns cos que van xogar) e os demais calcetíns deberán 

buscalos pola casa.  Para elo, o mellor é que anotedes o lugar onde os agochades... Como os 

buscan os nenos?  a) Poden facelo libremente ata atopar os membros das parellas de calcetíns, 

completando todas as parellas    e/ou  b) mediante “pistas=adiviñas, descricións...” que lles 

facilitedes:  por ex., deberás buscalo debaixo dun moble que ten catro patas, de madeira e 

https://youtu.be/EHTrbFZTO7Q


comeza por /m/ (=mesa); etc.  Valen todo tipo de calcetíns, de calquera tamaño, de calquera 

persoa... porque, canto máis variedade, máis posibilidades teredes para xogar.  

Unha vez que xa dispoñan de todos os calcetíns, colócanos separados polo chan, de forma que 

poidan velos todos, e forman as parellas de calcetíns.  A partir de aí proporémoslles xogos 

de todo tipo (e, cando sexa necesario, modificades o número de calcetíns...; centrádesvos a 

traballar cun calcetín de cada par... e/ou escolledes aqueles cos que máis vos interese 

traballar...).  Por exemplo, algúns dos xogos que lles podedes propor son:  

Contar calcetíns, ascendente ou descendentemente, relacionalos cos números (feitos nalgún 

papel...);   agrupalos de 2 en 2, 3 en 3...; por tamaños; por cores...;   buscar o intruso (meter 

nun grupo outro que non responde ás características dos demais, ex. todos brancos e un azul...);  

ordenalos por tamaños/cores/lonxitude/peso/textura; serialos (grande-pequeno, etc.);  

colocalos segundo as indicacións que lle propoñades (ex. primeiro o azul, segundo... e último o 

de raias vermellas...); adiviñan o que lle preguntedes... cal é o máis escuro/claro... o máis 

longo/curto... o que está estre o primeiro e o terceiro...;  empregalos para facer sumas e restas; 

Empregalos para formar números, formas xeométricas, liñas rectas-curvas / abertas-

pechadas / longas-curtas, letras e/ou palabras;  “crear” un debuxo/paisaxe...; “facer” un 

percorrido/circuíto polo chan e que logo deberán percorrer descalzos e sen saírse das liñas 

que marquen cos calcetíns; etc. Inventar historias con eles; usalos para crear un personaxe ou 

disfrazarse; que inventen novos usos e/ou propostas con eles; etc.    Ao final, emparexaranos, 

dobraranos e colocaranos no sitio. 

LEMBRAS  A “FAMILIA” DO  COLE  DE  BUDIÑO ? 
Para que non nos esquezamos dos nosos compis, nin de Inma, nin de min... prepareivos uns 

pasatempos para que vos divirtades moito facéndoos. Por se necesitades axuda, tamén vos 

deixei escritos os nomes que máis se escoitan na aula...  Por favor, intentádeo facer soíños. 

pensade antes de escribir, asinádelle unha letra a cada casilla e/ou comprobade o que ides por 

e... xa está. Espero que vos guste!!!  Atoparédelos nun documento adxunto. 

EXPERIMENTAMOS   CON  MENSAXES  SECRETAS ? 

Que necesitamos?  Unha candea (="vela"); un folio; e unha cera ou lapis de cor, 

preferiblemente escuro (notarase máis). Estás preparado/a para escribir a túa mensaxe 

secreta?  É moi sinxelo. Soamente debes seguir os seguintes pasos: 

1. Os nenos utilizan a candea como se fose un lapis e escriben a súa mensaxe asegurándose 

de que ninguén os ve (facédeo calcándolle un pouquiño...).  No caso do alumnado de menor idade 

pode facer un debuxo ou representar as letras que queira trazar segundo as súas posibilidades, 

aínda que non se correspondan exactamente co trazo real, porque para eles eses trazos están 

a ter unha función importante nun contexto significativo. 

2. Observamos o folio e vemos que non hai nada escrito nel (... porque a vela tamén é branca 

coma o folio). 



3. Pasamos a cera ou lapis de cor por enriba de todo o folio (tamén enriba da propia mensaxe) 

e aos poucos irase descubrindo a mensaxe secreta.  Fixo maxia... e apareceu a mensaxe secreta 

agochada!! 

  

 

 

 

ATRÉVESTE  CUNHA  NOVA  ADIVIÑA ?  
 ADIVIÑA SOBRE O MAR  (10ª)  QUE NOS PROPÓN CASELÍN: 

Noutro documento adxunto atoparedes a adiviña (10ª) para imprimir (se non podedes 

imprimir: segundo a idade, que copien/copiádeslle...  o texto nun folio e que a resolvan). En 

ambos casos, por favor, que a sigan facendo do mesmo xeito que coas adiviñas anteriores.  

A  10ª ADIVIÑA QUE NOS ACHEGA CASELÍN  DI ASÍ:  

CO  SEU  SORRISO  MAÑANEIRO 

TODA  A  PRAIA  ALBOROTA, 

PESCADORA  E  MARIÑEIRA.  

         ¿ QUÉN   SON * ? 
 

* Resolve a adiviña co que ti creas que é... 

  

 XOGAMOS  A  TRASVASAR  AUGA ? 
Como nos espera unha semana de bo tempo, tráiovos unha proposta moi interesante e que vos 

vai dar ideas para que, a partires de aquí, fagades o que vos dite a vosa imaxinacións...  
 

Que precisamos?  dous recipientes; unha esponxa; e tamén imos empregar unha xarra.  
 

Que facemos? O primeiro, (é recomendable...)  dispor os dous recipientes e a esponxa sobre 

unha bandexa e colocar a xarra preto dela. 

 

A continuación, o neno/a debe encher un dos recipientes con auga,  empregando só a xerra 

(desprazándose unicamente con ela).  Unha vez que o recipiente estea cheo coa auga da xerra, 

o neno/a debe pasar a auga para o outro recipiente empregando tan só a esponxa.  Ao rematar 

vertemos a auga de novo na xerra e levámola de volta.   



Esta é a idea máis básica... a partir de aquí, poden facer transvases empregando diferentes 

útiles, por exemplo, vasos de distintos tamaños, tapóns, cucharóns, cucharas... Ao mesmo tempo, 

pódese levar un rexistro (por ex., de dobre entrada) coas anotacións do que van facendo para 

trasvasar iguais cantidades, etc...  Por outra banda, tamén poden comparar que, aínda que 

botemos igual cantidade de líquido en 2 recipientes transparentes de diferente tamaño (para 

que o vexan mellor...), a “altura” do líquido pode variar segundo o recipiente pero, realmente, a 

cantidade é a mesma (por exemplo, empregamos dous vasos transparentes pero de diferente 

tamaño: un ancho e outro estreito...).  

 

  

 

 

 

 

 

 

 
 

Unha  enorme  aperta  para os meus superpeques !!! 

Non imaxinades canto vos boto de menos...!!! 

      Profe  SANDRA 

 
 


